LIGJ
Nr.9266, daté 29.7. 2004

PER RATIFIKIMIN E “MARREVESHJES NDERMJET KESHILLIT TE MINISTRAVE TE
REPUBLIKES SE SHQIPERISE DHE QEVERISE SE REPUBLIKES TE ITALISE PER
REALIZIMIN E PROGRAMIT “MENAXHIMI | MBETJEVE URBANE TE TIRANES™”

Né mbéshtetje té& neneve 78, 83 pika 1 dhe 121 té Kushtetutés, me propozimin e Késhillit té
Ministrave,

KUVENDI
| REPUBLIKES SE SHQIPERISE

VENDOSI:
Neni 1

Ratifikohet “Marréveshja ndérmjet Késhillit t& Ministrave té Republikés sé Shqipérisé dhe
Qeverisé sé Republikés té Italisé pér realizimin e programit “Menaxhimi i mbetjeve urbane té

Tiranés™”.
Neni 2
Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.4304, daté 23.8.2004 té Presidentit té Republikés sé Shqipérisé, Alfred
Moisiu

MARREVESHJE
NDERMJET KESHILLIT TE MINISTRAVE TE REPUBLIKES SE SHQIPERISE
DHE QEVERISE SE REPUBLIKES TE ITALISE
PER REALIZIMIN E PROGRAMIT "MENAXHIMI | MBETJEVE URBANE TE TIRANES"

Késhilli i Ministrave i Republikés sé Shqipérisé, pérfagésuar nga Ministria e Rregullimit té
Territorit dhe e Turizmit (MRRTT) dhe Qeveria e Republikés sé Italisé, e pérfagésuar nga Ministria e
Punéve té Jashtme, Drejtoria e Pérgjithshme e Bashké&punimit pér Zhvillim (MAE-DGCS),

mé poshté té quajtura “Palé Kontraktuese”,

duke gené se né protokollin e bashképunimit pér trevjecarin 2002 — 2004, i nénshkruar mé 9
prill 2002, Kooperacioni Italian impenjohet né financimin e njé iniciative pér fugizimin e sistemit té
menaxhimit dhe mbledhjes sé mbetjeve té ngurta té Bashkisé sé Tiranés, duke dhéné pér kété géllim
njé kredi ndihme deri né 6 000 000 euro dhe njé grant prej 400 000 euro;

duke gené se gjaté mbledhjes mé daté 29.7.2003, Komiteti Drejtues i MAE/DGCS ka miratuar
iniciativén “Menaxhimi i mbetjeve té ngurta té Tiranés”, i quajtur né vijim “Programi”, duke miratuar
pér kété géllim dhénien e njé kredie ndihme prej 6 000 000 euro dhe njé grant prej 400 000 euro, pér té
konkretizuar té gjitha aktivitetet e projektimit realizimit dhe té monitorimit;

duke marré né konsideraté sa mé lart,

Palét Kontraktuese rané dakord pér sa mé poshté vijon:

Neni 1
Qéllimi dhe pjesét e Marréveshjes

Qéllimi i késaj Marréveshjeje éshté té rregullojé detyrimet reciproke té té dyja Paléve pér

zbatimin korrekt té programit, me referim té vecanté ndaj modaliteteve té vlerésimit té kontratave, si
dhe atyre té menaxhimit, té pérgjegjésisé, té shpérndarjes sé fondeve té kredisé sé ndihmés.

Kjo Marréveshje éshté e pérbéré nga 14 nene dhe nga 3 shtojcat bashkéngjitur, qé jané pjesé
pérbérése té késaj Marréveshjeje:

1. Sinteza e programit

2. Sipérmarrja e shérbimeve, e livrimeve dhe e punimeve (kushte té vecanta-specifikimet)

3. Modalitetet e zbatimit dhe menaxhimit té kredisé sé ndihmés.

Neni 2
Objektivat e programit

Obijektivi i pérgjithshém i programit éshté reduktimi i rrezikut mjedisor dhe shéndetésor, gé
mund té rrjedhé nga administrimi i papérshtatshém i sistemit t¢ mbledhjes dhe asgjésimit t¢ mbetjeve
té ngurta né rajonin e Tiranés, duke kontribuar né pérmirésimin e cilésisé sé jetés té popullatés
vendase.

Obijektivat specifiké jané:

- Rritja e sigurisé né pikén e shkarkimit t& mbeturinave né Sharré, duke reduktuar né ményré
drastike ndotjen e zonés dhe duke e kthyer até, né njé zoné me akses té miré né ¢do stiné;

- Fuqgizimi i sistemit t¢ mbledhjes e transportit t¢ mbetjeve té ngurta urbane né zonat
periferike;

- Fuqgizimi i kapaciteteve menaxhuese, teknike dhe organizative té personelit té caktuar pér
menaxhimin e mbetjeve té ngurta urbane, si dhe pérgatitja e njé grupi rregulloresh rajonale dhe
kombétare pér menaxhimin e integruar t& mbetjeve té ngurta urbane dhe pér mbrojtjen e mjedisit.

Neni 3
Pérshkrimi i programit

Programi éshté pérshkruar shkurtimisht né shtojcén 1 dhe parashikon té arrijé rezultatet e
méposhtme:

- Transformim té pikés sé shkarkimit né Sharré né njé piké shkarkimi moderne té kontrolluar,
me rrjet drenazhimi pér llumin e mbetjeve dhe rrjet pér mbledhjen e biogazit, me akses né té gjitha
stinét dhe né gjendje pér asgjésimin e mbetjeve té ngurta urbane té rajonit t€ Tiranés, me siguri té
ploté, pér té paktén 5/6 vjet;

- Sistem pér mbledhjen dhe transportin e mbetjeve té ngurta urbane né zonat periferike (né
kompetencé té ndérmarrjes bashkiake) e fugizuar né ményré té pérshtatshme, me furnizim kasonetash
dhe mjetesh transporti;

- Kapacitete menaxhuese, teknike dhe organizative té personelit té caktuar pér menaxhimin e
mbetjeve té ngurta urbane né pérshtatje me punén gé do té kryhet;

- Grup rregulloresh rajonale dhe kombétare pér menaxhimin e integruar t€ mbetjeve té ngurta
urbane dhe pér mbrojtjen e mjedisit, gé do té béhet e disponueshme pér Bashkiné dhe pér organizma té
tjeré kompetenté né kété fushé (MRRTT dhe MM).

Zbatimi i programit pérmban:

- Aktivitetet e projektimit, monitorimit, si dhe punime emergjente gé do té kryhen me
financimin grant né pikén e shkarkimit té Sharrés;

- Ndérhyrje kryesore, gé do té pérbéhen nga punime, livrime dhe asistencé teknike, gé do té
realizohet me financimin népérmjet kredisé sé ndihmés dhe gé do té jepet népérmjet procedurave té
tenderimit té rezervuara vetém pér shogérité italiane.

Neni 4
Institucionet e pérfshira né realizimin e programit

Institucionet e pérfshira né realizimin e programit jané si mé poshté:

Pér palén shqiptare:

a) MRRTT, gé do té sigurojé zbatimin e detyrimeve qgé rrjedhin nga Marréveshja né fjalg,
duke pérfshiré strukturat e tjera kompetente shqiptare, né vecanti Bashkiné e Tiranés dhe Ministriné e

Mjedisit (MM);

b) Ministria e Financave (MF), gé do té hartojé Konventén financiare me MCC-né dhe do té
ndjeké kontaktet operative me kété té fundit e me bankat vepruese, si¢ pércaktohet né Konventén
financiare;

¢) PIU prané MRRTT-sé, gé do té mbikéqyré projektet tashmé té aprovuara “Shérbimet
esenciale Tirané-Vloré” dhe “Periferité e Tiranés—komponent infrastrukturor”, do té sigurojé
koordinimin e té gjitha funksioneve té nevojshme me natyré teknike dhe menaxheriale pér realizimin e
programit.

Pér palén italiane:

a) MAE/DGCS qé do té sigurojé shpérndarjen e burimeve financiare pér kreding, sipas
modaliteteve té parashikuara nga dispozitat ligjore italiane né fuqi, té treguara pérmbledhtazi né kété
Marréveshje. MAE/DGCS né bashképunim me Ministriné e Rregullimit té Territorit dhe té Turizmit,
do té keté, pérvec té tjerash, detyrén e monitorimit té ecurisé sé programit dhe kapacitetin e tij, pér té
arritur rezultatet e paragitura né nenin 3. MAE/DGCS do té veprojé népérmjet zyrave kompetente pér
zbatimin e detyrave té saj. Né vecanti, Njésia Teknike Qendrore e MAE/DGCS, mé poshté e quajtur
NJTQ do té sigurojé té gjitha funksionet e natyrés teknike pér mbéshtetjen e realizimit té programit.

b) Mediocredito centrale (MCC), e cila—sipas instruksioneve t¢ MAE/DGCS dhe Ministrisé sé
Ekonomisé Italiane—do té hartojé me Ministriné e Financave té Shqipérisé njé Konventé financiare, gé
do té rregullojé pérdorimin e fondeve té kredisé sé ndihmés. Né kuadér té késaj Konvente financiare,
MCC-ja do té ndjeké zbatimin e kontratave té vecanta pér livrimin e mallrave, shérbimeve dhe
punimeve, népérmijet té cilave do té realizohen aktivitetet e parashikuara né program. Pérvec té tjerash
do té jeté né kujdes té MCC-sé gé té sigurojé pagesén e kontratave respektive pér organizmat zbatuese.

¢) Ambasada/UTL né Tirané, gé do té sigurojé té gjitha funksionet e nevojshme me natyré
teknike pér mbikéqyrjen korrekte té ecurisé sé aktiviteteve. Né kuadér té aktiviteteve institucionale,
Ambasada/UTL do té sigurojé, pérveg té tjerash, edhe kontaktet e nevojshme mes paléve té programit,
duke ndjekur edhe marrjen e pércjelljen e té gjithé dokumentacionit zyrtar.

Neni 5
Burimet financiare dhe modalitetet e pérdorimit té kredisé sé ndihmés

Burimet financiare té nevojshme pér realizimin e programit jané si mé poshté:

1. Kredi ndihme né shumén 6 000 000 euro pér realizimin e ndérhyrjes kryesore, gé pérbéhet
nga punime pér sistemimin e pikés sé shkarkimit té Sharrés, furnizime dhe asistencé teknike;

2. Granti prej 400 000 euro pér aktivitetet e projektimeve té ndérhyrjes kryesore, monitorimit,
si dhe punimeve urgjente né pikén e shkarkimit té Sharrés;

3. Fondet e Qeverisé shqiptare, t& barasvlefshme me rreth 1 200 000 euro pér kostot lokale
(TVSh-né, taksat doganore dhe shpronésimet).

Afatet dhe kushtet e kredisé sé ndihmés jané si mé poshté:

- Periudha e rimbursimit té kredisé 38 vjet
- Periudha e faljes (pér rimbursimin e kredisé) 17 vjet
- Taksa vjetore e interesit 0,10 %

Né bazé té procedurave né fugi, MAE/DGCS, hapat kryesore, gé duhen ndérmarré pér
pérdorimin e fondeve té kredisé sé ndihmés, jané si mé poshté (té specifikuara mé miré né shtojcén 3):

1. Nénshkrimi i késaj Marréveshjeje;

2. Nxjerrja nga ana e Ministrisé sé Ekonomisé Italiane té njé dekreti ministror gé autorizon
MCC-né, pér té negociuar dhe nénshkruar Konventén financiare me MF-né;

3. Hartimi i Konventés financiare ndérmjet MCC dhe MF-sg;

4. Pérgatitja e dokumenteve té tenderit pér zbatim té aktiviteteve té parashikuara né program
(punime, livrime pajisjesh dhe asistencé teknike);

5. Zhvillimi i tenderit dhe shqyrtimi i ofertave pérkatése nga ana e komisionit té vlerésimit té
krijuar nga MRRTT-ja pér dhénien e kontratés;

6. Verifikimi i konformitetit nga ana e MAE-DGCS té procedurave té ndjekura té tenderit dhe
i llojit té kontratés gé duhet lidhur dhe né rastin e njé pérfundimi pozitivisht, lidhja e kontratés nga ana

e MRRTT-sé;
7. Pérgjegjésia e kontratés né Konventén financiare, me modalitetet e livrimit t€ fondeve té
dhéna né shtojcén 3.

Neni 6
Monitorimi i programit

Ecuria e programit do t& monitorohet gjaté gjithé kohés nga MAE/DGCS (népérmjet
misioneve periodike té funksionaréve dhe ekspertéve té pércaktuar té fushés) dhe nga MRRTT. Palét
kontraktuese do té angazhohen té pércaktojné gé tani té gjitha masat, gé do té konsiderohen té
nevojshme té ndérmerren gjaté zbatimit té programit, né rast se nuk éshté respektuar skema e
treguesve ose nése ajo konsiderohet e papérshtatshme pér kushtet sektoriale dhe lokale.

Neni 7
Modalitetet e marrjes sé shérbimeve, livrimeve dhe punimeve

Pércaktimi i zbatuesve té aktiviteteve té programit do té kryhet pérmes zhvillimit té tenderave
té disiplinuar sipas dispozitave té pérfshira né manualin e procedurave (i pérshtatur nga Komisioni
Europian, mé 23 dhjetor 2002), lidhur me:

“Tenderat e shérbimeve, livrimeve dhe punimeve né kuadér t€ bashképunimit komunitar me
vendet e treta” dhe si¢ éshté saktésuar né shtojcén 2.

Neni 8
Detyrimet e Qeverisé italiane

Qeveria italiane angazhohet té garantojé financimet e méposhtme:

- Deri né 6 000 000 euro kredi ndihme, gé do té béhet i disponueshém népérmjet MCC-sé dhe
do té jepet sic &shté pércaktuar né shtojcén 3;

- Deri né 400 000 euro né formé grant, gé do té menaxhohet direkt nga MAE/DGCS dhe nga
ambasada italiane né Tirané.

Neni 9
Detyrimet e Qeverisé shqiptare

Qeveria shqiptare angazhohet:

- Té véré né dispozicion burimet financiare pérkatése, té barasvlefshme me 1 200 000 euro;

- Té ndérmarré té gjitha veprimet, aktivitetet dhe aktet formale t& domosdoshme pér njé
zbatim me sukses té programit;

- Té bashképunojé me MAE/DGCS pér aktivitetin e monitorimit té programit, né bazé té nenit
6, si dhe pér akses né dokumentacionin ekzistues e né zonat e aktiviteteve.

Neni 10
Zgjidhja e mosmarréveshjeve

Cdo mosmarréveshje e lindur ndérmjet Paléve Kontraktuese, lidhur me interpretimin dhe
zbatimin e Marréveshjes aktuale, do té zgjidhet, pér sa éshté e mundur, népérmjet konsultimeve dhe
negociatave.

Neni 11
Pengesa dhe forca madhore

Né rast pengimi té realizimit té programit, pér shkak té forcave madhore (lufté, pérmbytje,
zjarr, tufan, térmet, konflikte pune, greva, masa té geverive respektive, véshtirési té paparashikuara
gjaté transportit dhe shkage té tjera) té njohura si té tilla nga té dyja palét ose né rast rreziku, ose
kushte té rrezikshme pér personelin e huaj, do té zbatohen dispozitat né vazhdim, té bazuara né
rekomandimet e Késhillit t¢ Ministrave té Shqipérisé dhe té miratuara nga MAE/DGCS:

a) Né rast se kohézgjatja e pengimit té realizimit té programit éshté mé pak se 6 (gjashté)
muaj, pérdorimi i fondeve té papérdorura do té pezullohet derisa MAE/DGCS do té autorizojé
rifillimin e aktiviteteve;

b) Né rast se kohézgjatja e pengesés éshté mé shumé se 6 (gjashté) muaj dhe mé pak se 24
(njézet e katér) muaj, programi pezullohet dhe fondet e papérdorura do té mbahen derisa t€ mos keté
mé pengesa dhe té merret autorizimi i MAE/DGCS pér fillimin e punimeve;

) Né rast se kohézgjatja e pengesés éshté mé e madhe se 24 (njézet e katér) muaj, palét jané té
detyruara té bien dakord mbi vazhdimésiné e programit dhe té pércaktojné ecuriné e veprimeve. Né
rast se &shté i pamundur vazhdimi i aktivitetit, Palét duhet té vendosin pér destinacionin e fondeve té
papérdorura.

Neni 12
E drejta e zgjidhjes sé Marréveshjes s¢ MAE/DGCS

MAE/DGCS ruan té drejtén e térhegjes nga Marréveshja né rastet e méposhtme:

a) Mosrealizim i aktiviteteve té parashikuara né program, pér arsye gé nuk i atribuohen palés
italiane;

b) Pengesa té vazhdueshme ose forca madhore né bazé té nenit 11 té mésipérm.

Né té dyja rastet e pérmendura mé lart, MAE/DGCS mund té vendosé njéanshmérisht mbi
pérfundimin e Marréveshjes, duke njoftuar dhe MRRTT-né népérmjet njé note verbale té paktén 3
(tre) muaj pérpara. Pér cdo rast, pas njé njoftimi té tillé, MRRTT-ja duhet té ndérpresé aktivitetet e
programit, pérvec kur Palét bien dakord ndryshe.

Neni 13
Modifikime

Palét Kontraktore né ¢cdo moment mund té propozojné modifikime té pérmbajtjes sé késaj
Marréveshjeje me ané té shkémbimit té notave verbale, népérmjet rrugéve diplomatike. Modifikimet e
kryera sipas procedurés sé mésipérme do té hyjné né fugi me ané té té njéjtave procedura, gé
parashikohen né kété Marréveshje pér hyrjen e saj né fugi.

Neni 14
Hyrja né fuqi, kohézgjatja dhe denoncimi

Kjo Marréveshje do té hyjé né fugi né datén e marrjes sé njoftimit té dyté nga dy té tillé, me té
cilét Palét Kontraktuese do té njoftohen zyrtarisht mbi zhvillimin e procedurave té brendshme
pérkatése, té parashikuara pér kété géllim.

Kjo Marréveshje do té keté njé kohézgjatje prej tre vjetésh dhe do té rinovohet automatikisht
pér periudha me kohézgjatje té njéjté.

Kjo Marréveshje mund té denoncohet né ¢do kohé dhe denoncimi do té keté efekt vetém 6
(gjashté) muaj mbas njoftimit té tij Palés tjetér Kontraktuese.

Né bazé té sa mé sipér, pérfagésuesit nénshkrues, té autorizuar nga geverité pérkatése,
firmosén kété Marréveshje.

Hartuar né Tirané, mé né dy origjinale, secili né gjuhét italiane dhe
shqipe. Né rast mospérputhjeje té interpretimit, do té keté pérparési teksti né gjuhén italiane.

PER QEVERINE E REPUBLIKES SE PER QEVERINE E REPUBLIKES
SHQIPERISE SE ITALISE
ZV/Ministri i Rregullimit té Territorit e Turizmit Ambasadori i Italisé né Tirané
Arben Demeti Attilio Massimo lannucci
SHTOJCE 1

Sintezé e programit

OBJEKTIVAT

Objektivi i pérgjithshém i projektit éshté reduktimi i rrezikut mjedisor dhe atij shéndetésor gé
vjen si rezultat i administrimit té papérshtatshém té sistemit té mbledhjes dhe asgjésimit t€ mbetjeve té
ngurta té rajonit té Tiranés, duke kontribuar né njé pérmirésim té cilésisé sé jetés té popullatés.

Objektivat specifiké jané:

- Sigurimi i pikés sé shkarkimit t& mbetjeve né Sharré, duke e transformuar até né njé piké
shkarkimi té kontrolluar sipas standardeve europiane;

- Fugizimi i sistemit té mbledhjes dhe té transportit t¢ mbetjeve té€ ngurta urbane né zonat
periferike té Bashkisg;

- Pérforcimi i kapacitetit menaxhues, teknik dhe organizativ i personelit t& caktuar pér
trajtimin e mbetjeve té ngurta urbane;

- Pérgatitja dhe pérshtatja e njé grupi rregullash rajonale dhe kombétare pér menaxhimin e
integruar té mbetjeve té ngurta urbane dhe pér mbrojtjen e mjedisit.

REZULTATET E PRITSHME

Me aktivitetet e parashikuara né projekt, parashikohet arritja e rezultateve té méposhtme:

- Transformimi i pikés sé shkarkimit t& Sharrés né njé piké moderne shkarkimi té kontrolluar,
me njé rrjet drenazhimi té llumit t& mbeturinave, rrjet pér mbledhjen e biogazit, me akses té njéjté né
té gjitha stinét dhe né gjendje té asgjésojé mbetjet e ngurta urbane né rajonin e Tiranés, me siguri té
ploté, pér té paktén 5/6 vijet. Piké shkarkimi e pajisur me mjete mekanike té nevojshme pér sistemimin
dhe mbulimin e mbetjeve té ngurta urbane, si dhe me personel té trajnuar pér kété géllim;

- Sistem mbledhjeje dhe transportimi i mbetjeve té ngurta urbane né zonat periferike (né
kompetencé té bashkisé) i fugizuar né ményré té pérshtatshme, me pajisje té kasonetave dhe mjete
transporti;

- Kapacitete menaxhuese, teknike dhe organizative té personelit té caktuar pér menaxhimin e
mbetjeve té ngurta urbane né ményré té pérshtatshme me detyrén gé do té pérmbushin;

- Grup rregullash rajonale dhe kombétare pér menaxhimin e integruar té mbetjeve té ngurta
urbane, si dhe té mbrojtjes sé mjedisit, i véné né dispozicion té bashkisé dhe organizmave té tjeré
kompetenté né kété fushé (MRRTT dhe MM).

AKTIVITETET E PARASHIKUARA

Aktivitetet do té pérmblidhen né dy faza té lidhura, né pérputhje me prioritetet e identifikuara
dhe llojin e financimit, si mé poshté:

1. Njé fazé e paré (grant 400 000 euro), gé pérfshin punime emergjente pér ta béré aktive
pikén e shkarkimit dhe té rregullojé situatén aktuale kritike, si dhe veprime parapérgatitore (projektim,
pérgatitje specifike) pér té béré té mundur mé pas ndérhyrjen kryesore té financuar nga kredia e
ndihmés.

2. Njé fazé e dyté (projekt i financuar nga kredia e ndihmés prej 6 milioné euro), parashikon:
(i) ndérhyrje infrastrukturore dhe furnizim me pajisje, pér t’i dhéné siguri pikés sé shkarkimit té
Sharrés, (ii) livrime pajisjesh pér té fugizuar sistemin e mbledhjes sé mbetjeve té ngurta urbane né
zonat periferike dhe (iii) sigurimi i shérbimeve té specializuara pér té pérforcuar kuadrin menaxhues,
organizativ dhe normativ.

Aktivitetet e fazés sé paré kané té béjné me:

a) punimet urgjente té sistemimit té frontit aktual t& mbetjeve dhe riorganizimin provizor té
sistemit té kultivimit, me géllim gé té mundésojné mbarévajtjen e pikés sé shkarkimit gjaté kohés sé
fillimit té ndérhyrjes sé financuar nga kredia e ndihmés. Punimet konsistojné né sistemimin e zonés sé
hyrjes, presimin e mbetjeve dhe né mbulimin e kétyre té fundit me dhe pér mbushje.

b) projektimin paraprak pér aktivitetet e parashikuara né ndérhyrjen e financuar nga kredia e
ndihmés ( projekt tip, specifikimet pér pajisjet dhe pér shérbimet, kushtet e tenderimit);

c) fillimin e zbatimit, né pérputhje me pérpunimin e projektit parapérgatitor té pikés sé
shkarkimit;

d) aktivitetin e monitorimit periodik.

Aktivitetet e fazés sé dyté kané lidhje me:

a) Vendosjen né siguri dhe menaxhimin e pikés sé shkarkimit me aktivitetet:

- sistemim progresiv i gropave té mbetjeve té ngurta urbane té grumbulluara.

- kompaktézim i vazhdueshém i mbetjeve dhe mbulimi i gropave me dhe pér mbushje.

- furnizim me pajisje té pérshtatshme pér veprimet e lartpérmendura, mé konkretisht: rrul
ngjeshés, ruspa me kavo, ekskavator me zinxhiré, lopata gome e automjete vetéshkarkuese pér
transportin e inerteve pér mbulim.

b) Fugizimin e sistemit t¢ mbledhjes dhe transferimit t¢ mbetjeve té ngurta urbane pér
shogériné komunale “Quarters Cleaning Enterprice” (gé merret me mbledhjen e mbetjeve té ngurta
urbane né zonat periferike dhe né tregjet rajonale), me livrime pajisjesh si: kasoneta me kapacitet
3.200 It, sipas standardeve europiane, automjete me autokompresor me ngarkim anésor dhe automjet
pér larjen e kasonetave.

¢) Programin e asistencés teknike pér institucionet, me aktivitetet e méposhtme:

- Zhvillimi i njé sistemi informativ, i bazuar né teknologjiné GIS, si mbéshtetje pér
pozicionimin e kontenitoréve té mbledhjes, pér té lehtésuar 1évizjen e automjeteve té mbledhjes dhe té
transferimit, pér identifikimin dhe lokalizimin e stacioneve té transferimit, si dhe pér menaxhimin
operativ dhe administrativ té sistemit (p.sh.: regjistrat pér ngarkimin dhe shkarkimin e mbetjeve,
inventare pér inventarizim té veglave té punés, regjistér i pérfituesve, faturim).

- Rishikimi i procedurave administrative pér pérgatitjen e bilancit té ushtrimit té shérbimit té
menaxhimit té mbetjeve té ngurta urbane.

- Pérpunimi dhe fillimi e njé studimi specifik pér pérshtatjen e sistemit té taksimit té
pérfituesve nga shérbimi mbi mbetjet e ngurta urbane.

- Pérpunim i metodologjive teknike t& menaxhimit té shérbimit té ri té menaxhimit té mbetjeve
té ngurta urbane (manual i drejtimit té shkarkimit dhe procedura operative pér sistemin e mbledhjes).

- Formim teorik dhe trajnim operativ i drejtuesve, kuadrove, népunésve dhe té punétoréve té
Bashkisé sé Tiranés, té angazhuar né shérbimin e menaxhimit té mbetjeve té ngurta urbane.

- Asistencé teknike dhe trajnim “on the job” i personelit t& bashkisé pér menaxhimin e pikés sé
shkarkimit pér njé kohézgjatje prej 2 vjetésh.

- Kryerja e fushatave té sensibilizimit dhe informimit publik mbi menaxhimin korrekt dhe
efikas té mbetjeve té ngurta urbane.

- Pérpunimi, brenda legjislacionit kombétar té sektorit—né koordinim me Ministriné e Mjedisit
— i njé plani pér menaxhimin e integruar té mbetjeve té ngurta urbane né nivel rajonal dhe kombétar.

Vlerésim tregues i kostove té pérgjithshme té projektit (t& mbuluara nga kredia e ndihmés)

Z@ri Vlera euro

Punime infrastrukturore pér vénien né siguri dhe zgjerimin e pikés sé

shkarkimit 2 291 000
Furnizim me makineri pér menaxhimin e pikés sé shkarkimit 1443 000
Furnizim me makineri dhe pajisje pér mbledhjen dhe transportimin e

mbetjeve té ngurta urbane 1192 000
Shérbime té asistencés teknike dhe trajnuese pér Bashkiné dhe ente té

tjera té pérfshira né projekt 1074 000
Totali 6 000 000

SHTOJCA 2

SIPERMARRJA E SHERBIMEVE, FURNIZIMEVE DHE PUNIMEVE
(KUSHTE TE VECANTA)

Kjo shtojcé i referohet pérdorimit té kredisé sé ndihmés italiane.
Dhénia e kontratave do té kryhet népérmjet tenderave té hapur, té rezervuar vetém pér
shoqgérité italiane. Pérgindja e kredisé sé ndihmés e pérdorshme pér kosto lokale dhe/ose pér vende né

zhvillim, nuk mund té kalojé 30% té veté kredisé.

Pér dhénien e té gjitha sipérmarrjeve té parashikuara né program, do té zbatohen procedurat e
parashikuara né manualin e procedurave (i pérshtatur nga Komisioni Europian né 23 dhjetor 2002)
lidhur me: Sipérmarrjet e shérbimeve, furnizimeve dhe punimeve, né kuadér té€ bashképunimit
komunitar me vendet e treta.

Né cdo rast, procedura e seleksionimit duhet té pérfshijé:

1. Verifikimin e pérshtatshmérisé sé ofertave (persona juridiké, shogéri dhe ndérmarrje), gé
nuk do té quheshin té pérshtatshém, nése:

a) jané né gjendje falimentimi, likuidimi, administrim i kontrolluar ose me preventiv té
konkorduar, ndérprerje aktiviteti ose gé jané objekt i njé procedimi té ngjashém té parashikuar nga
ligjet dhe rregullat vendase;

b) jané objekt i njé procedure pér deklarim falimentimi, likuidimi, administrimi té kontrolluar,
preventiv i konkorduar ose té njé procedimi té ngjashém té parashikuar nga ligjet dhe rregullat
vendase;

€) jané dénuar me vendim té formés sé preré pa té drejté apelimi, pér shkelje té etikés
profesionale;

d) jané deklaruar pérgjegjés pér shkelje té rénda té detyrave profesionale, t& provuara me
cfarédolloj elementi dokumentacion nga administrata vlerésuese;

e) nuk jané né rregull me detyrimin e derdhjes sé kontributeve shogérore sipas dispozitave
ligjore té vendit, ku jané permanentg;

f) nuk jané né rregull me detyrimin e derdhjes sé taksave, sipas dispozitave ligjore té vendit,
ku jané permanenté;

g) jané shpallur fajtoré pér pasaktési té rénda né dhénien e informacionit t€ kérkuar nga
administrata vlerésuese pér sa mé sipér;

h) jané shpallur fajtoré, pér shkak té mosrespektimit té detyrimeve kontraktuale, té
mospérmbushjeve té rénda né 1éndén e zbatimit, né kuadér té njé kontrate tjetér t€ nénshkruar me té
njéjtén administraté vlerésuese ose né kuadér té njé kontrate tjetér té financuar népérmjet fondeve
komunitare.

Pérveg Kkésaj, ofertuesit italiané do té jené té detyruar té paragesin njé vértetim ose njé
deklaraté té barasvlefshme me té, qé nuk béjné pjesé né kategorité e treguara né Dekretin Legjislativ
Italian té datés 8.8.1994, n.490 (“antimafia”).

Ofertuesit duhet té paragesin, né mbéshtetje té ofertave té tyre, provat e zakonshme, konform
legjislacionit té& vendit ku jané permanent, gé vértetojné se ata nuk jané ndodhur né asnjé prej situatave
té parashikuara né pikat (a), (b), (c), (e) dhe (f).

2. Verifikimin e gjendjes ekonomike dhe financiare té ofertuesve, népérmijet:

a) Njé deklarate té kapitalit social t& shogérisé dhe xhiros, né tre vitet e fundit gjaté
tenderimeve;

b) Njé deklarate té xhiros totale t& konkurruesve, né rast té njé joint venture té pérkohshme, té
xhiros té secilit prej pjesémarrésve.

c) Njé deklarate, gé tregon xhiron e sektoréve té vecanté, té ciléve u referohet dhe tenderi, ose
sektorin pér té cilin, né rast té njé asocimi té pérkohshém, shogéria individuale synon té kontribuojé;

d) Njé deklarate té pérshtatshme té pérfagésuesve ligjoré ose té njé certifikate bankare gé
pérmban informacion mbi marrédhéniet me institucionet bankare me réndési ndérkombétare pér té
demonstruar pranueshmériné komerciale dhe financiare té konkurruesve té shogérive gé pérbéjné
asocimin e pérkohshém;

e) Njé kopje certifikate qé vérteton se konkurruesi éshté anétar i Dhomés sé Tregtisé né
vendin, ku éshté permanent;

f) Né rast té njé asocimi té pérkohshém, duhet té paragitet njé kopje e kontratés sé asocimit, gé
tregon shogériné gé merr pérsipér rolin e palés pérgjegjése pérkundrejt MIE pér zbatimin e kontratés.

3. Verifikimin e kapacitetit teknik dhe profesional té konkurruesve, népérmjet:

a) Kopjeve dokumentesh origjinale gé vértetojné pérbérjen ligjore dhe/ose statusin ligjor, dhe
gé pércaktojné vendin e regjistrimit dhe/ose seliné gendrore ose zyrén e regjistrimit dhe, nése kéto té
dhéna nuk pérputhen, vendndodhjen e selisé gendrore té kompanisé, shogérisé, partneritetit, ose té
pjeséve té ndryshme gé pérbéjné konkurruesit, né rast té njé joint venture té pérkohshme;

b) Njé raport gé pérmban informacione té dokumentuara mbi eksperiencat e méparshme té

punés sé konkurruesve ose shogérisé sé pérkohshme né tender me natyré té njéjté né tre vitet e fundit,
dhe lidhur me tenderat e tjera né proces, me informacione specifike rreth efektivitetit dhe pjesémarrjes
konkrete né ¢do tender;

¢) Kualifikimeve dhe eksperiencés sé anétaréve kyc té stafit, & do té ngarkohen nga
kontraktuesi pér zbatimin e kontratés; njé raport i shkurtér mbi aktivitetin e konkurrentéve, té vetém
apo té asociuar, gé u referohet vecanérisht aktiviteteve té lidhura me programin.

Krahasimi midis konkurrentéve, mbi bazén e kritereve té vlerésimit té pércaktuara né
njoftimin e kontratés dhe né dosjen e tenderit, do té kryhet duke pérdorur kriteret e pércaktuara dhe
¢mimin pér identifikimin e konkurrentit ekonomikisht mé té favorizuar.

Kriteret duhet té jené té sakta, jodiskriminuese dhe as paragjykuese pér njé konkurrim korrekt.

SHTOJCA 3
MODALITETI | ZBATIMIT DHE | LIVRIMIT TE KREDISE SE NDIHMES

SEKSIONI |
NXJERRJA E SHPALLJES SE TENDERIT, PROCEDURA ZBATUESE

Dokumentacioni duhet té pérgatitet konform shtojcés 2, qé pérmend manualin e procedurave
(i pérshtatur nga Komisioni Europian mé 23 dhjetor 2002), lidhur me: Kontratat e shérbimeve,
furnizimeve dhe punimeve né kuadér té bashképunimit komunitar me vendet e treta. Dokumentacioni
né ¢do rast duhet:

- té specifikojé “kushtet e veganta” né lidhje me ¢do tender;

- té sqarojé kriteret e vlerésimit gé do té ndjeké komisioni i krijuar né MRRTT.

1. Pérgatitja e dokumentacionit té tenderit

Dokumentet e tenderit pér realizimin e ndérhyrjes me ané té kredisé sé ndihmés (punime,
furnizime me pajisje dhe asistencé teknike) do té jené nén pérgjegjési té ambasadés italiane/UTL
(duke pérdorur fondin grant) dhe mé pas do t’i jepet MRRTT-sé pér verifikimin nén kompetencé té
palés shqiptare.

Dokumentet e tenderit té verifikuara dhe/ose té integruara nga MRRTT-ja, sé bashku me
kérkesén pér publikimin e shpalljeve né gazetat italiane do t’i dérgohen mé pas Ambasadés
Italiane/UTL nga PIU prané MRRTT-sé.

2. Verifikimi i konformitetit t¢ dokumentacionit té tenderit.

Verifikimi i konformitetit me marréveshjen aktuale do té kryhet nga MAE/DGCS né bazé té
pérputhjes sé:

- Dokumentacionit ligjor me procedurat e treguara né shtojcén 2;

- Specifikimeve teknike dhe parametrave té vlerésimit me objektivat, qé pritet té& arrijé
programi.

3. Publikimi i shpalljes

Né rast té njé rezultati pozitiv té verifikimit, shpallja do té publikohet nga ana e MAE/DGCS
né gazetat italiane, né Buletinin e Kooperacionit dhe né Web-site e MAE. MRRTT-ja do té procedojé
njékohésisht me publikimin e shpalljes né gazetat kombétare.

SEKSIONI 11
FAZA E VLERESIMIT - PROCEDURA E ZBATUAR

1. Shqyrtimi i ofertave té dorézuara pér ¢do tender do té kryhet nga njé komision vlerésimi i
krijuar pér kété géllim nga MRRTT-ja. PIU prané MRRTT-sé do té ndjeké ecuriné e tenderit, duke
asistuar — nése éshté e nevojshme - edhe Komisionin. Né c¢do rast, né mbledhjet e komisionit nuk
mund té marré pjesé personeli italian gé vepron prané ambasadés italiane/UTL ose i dérguar me
mision nga DGCS.

2. PIU do t’i transmetojé ambasadés italiane/UTL dokumentacionin qé pérmban aktet e
komisionit, sé bashku me kontratén gé do té lidhet, duke kérkuar miratimin pér lidhjen e kontratés. Ky
dokumentacion do t’i pércillet MAE/DGCS nga ambasada italiane/UTL sé bashku me komentet e
mundshme.

3. MAE/DGCS do té verifikojé parimisht pérputhjen ligjore dhe teknike té vlerésimeve té
kryera me procedurat dhe kriteret/parametrat e parashikuar né kushtet e tenderit. Me tu kryer
verifikimet, MAE/DGCS do té informojé PIU, népérmjet ambasadés pér rezultatin e verifikimit.

4. Né rast té njé pérfundimi pozitiv (nulla osta) MRRTT do té procedojé me lidhjen e
kontratés me shoqéring, e rezultuar fituese.

SEKSIONI 11
FAZA E PAJTUESHMERISE SE KONTRATATES DHE SHPERNDARJES SE FONDIT -
PROCEDURA E APLIKUAR

1. Kontrata e lidhur midis kompanisé fituese dhe MRRTT-sé duhet t’i jepet MAE/DGCS
népérmjet ambasadés italiane/UTL, bashkéngjitur kopjes sé Performance bond dhe deklaratén e
angazhimit té palés shqiptare pér té pérballuar kostot lokale (TVSH, taksat doganore, shpronésimet,
etj.).

2. Mbas marrjes dhe kontrollit t¢ dokumentacionit, MAE/DGCS do té autorizojé Mediocredito
Centrale pér hartimin e kontratés né pajtim me Konventén financiare.

3. Mediocredito Centrale do t’i kérkojé shoqérisé italiane té interesuar njé “deklaraté
angazhimi” gé té gjitha mallrat dhe shérbimet do té jené me origjiné italiane dhe gé shpenzimet lidhur
me projektin, g& mund té béhen né vend dhe/ose né vendet e treta té industrializuara nuk do té mund té
kalojné 30% té vlerés kontraktuale, si dhe njé certifikaté antimafie. Njékohésisht, Mediocredito
Centrale do t’i kérkojé kredimarrésit shqiptar paragitjen e kérkesés pér vénien né dispozicion té
fondeve, si dhe udhézimet pér bankén vepruese.

4. Mbas marrjes sé gjithé dokumentacionit pércaktuar né pikén 3, Mediocredito Centrale do t’i
komunikojé kredimarrésit, Bankés Agjente Italiane si dhe PIU-t prané MRRTT-sg, pajtimin e
kontratés me Konventén financiare, si dhe ményrén e financimit. Pérfundimi i késaj procedure do té
lejojé dhénien e “parapagesés”, parashikuar kjo né kontraté, si dhe do té pércaktojé datén e hyrjes né
fuqi té késaj kontrate.

5. Pér sa u pérket pagesave té tjera, ato do té vihen né dispozicion vetém pas miratimit nga ana
e MRRTT-sé té shérbimeve té parashikuara né kontraté.

